
T'occafion au poil, ie le priay de me tourner en fa
langue deux petites Oraifons, dont i’en dirois 1'vne,
& les Sauuages 1’autre. Efperant que nous ferions
fecourus, ’extremité ol nous eftions reduits luy fit
accorder que de bond, que de volée ce que ie deman-
dois. Ie compofay fur I'heure deux petites prieres,
qu’il me tourna en Sauuage, me promettant en outre
qu’il me feruiroit d’interprete {i i’affemblois les Sau-
uages, me voila fort coatent. Ie recommande 1'af-
faire 2 N. S. & le lendemain matin ie dreffe vn petit
Oratoire, ie pends aux [274] perches de la cabane vne
feruiette que i'auois portée, fur laquelle i’attachay vn
petit Crucifix & vn Reliquaire, que deux perfonnes
fort Religieufes m’ont enuoyé: ie tire encore quel-
que Image de mon Breuiaire, cela fait ie fais appeller
tous les Sauuages de nos deux cabanes, & ie leur fais
entendre tant par mon begayemét, que par la bouche
d’vn Renegat, que la crainte de mourir de faim fai-
foit parler, qu’il ne tiendroit qu’a eux qu’ils ne fuffent
fecourus, ie leur dis que noftre Dieu eft la bonté
mef{me, que rien ne luy eftoit impofiible, qu’encore
bien qu’on ’euft mefprifé, que fi neantmoins on croy-
oit, & fi on efperoit en luy d’vn bon cceur, qu’il {e
monftreroit fauorable: Or comme ces pauures gens
n’auoient plus d’efperance en leurs arcs, ny en leurs
flefches, ils me tefmoignerét vn grand contentement
de ce que ie les auois affemblez, m’affeurant qu’ils fe-
roient tout ce que ie leur commanderois; ie prens
mon papier & leurs lis 1’Oraifon que ie defirois qu’ils
fiffent, leur demandant s’ils eftoient contens d’ad-
dreffer au Dieu que i’adorois ces paroles de tout leur
ceeur, & fans feintife; ils me [275] refpondent tous
nimiroueritenan, nimiroueritenan, nous en fommes co-



